
Rydym wedi sefydlu'r Cynllun Cymorth i helpu pobl gymwys i newid un teledu i ddigidol. Os ydych yn gymwys, byddwn yn esbonio teledu digidol i chi yn glir ac yn syml a'ch helpu wedyn os oes gennych ragor o gwestiynau. Rydych yn gymwys os ydych:

· yn 75 oed a throsodd; neu

· â hawl i dderbyn Lwfans Byw i’r Anabl (DLA), Lwfans Gweini, Lwfans Gweini Cyson neu atodiad symudedd; neu

· wedi eich cofrestru'n dall neu'n rhannol ddall.

A oes rhaid talu?

Byddwn yn gofyn i chi gyfrannu £40, oni bai eich bod yn derbyn Credyd Pensiwn, Cymorth Incwm neu Lwfans Ceiswyr Gwaith ar sail incwm, os felly mae'r cymorth am ddim. 

Bydd y cymorth am ddim hefyd os ydych yn oedolyn sy'n derbyn un o'r budd-daliadau uchod a Budd-dal Plant am blentyn cymwys sy'n byw yn yr un cyfeiriad.
Mae'r gwasanaeth a gynigwn yn cynnwys:

· eich helpu i ddewis y cyfarpar iawn;

· darparu cyfarpar hawdd ei ddefnyddio sy'n gweddu i'ch anghenion;

· cymorth gyda gosod y cyfarpar yn eich cartref;

· gosod dysgl loeren neu erial newydd, lle bydd yn bosibl, os oes angen;

· arddangosiad hawdd ei ddeall o sut mae'r cyfarpar yn gweithio; a

· rhywun y gallwch ei ffonio am gymorth tra byddwch yn ymgyfarwyddo â phethau.

Bydd y dewisiadau o gyfarpar a gynigwn yn amrywio yn ôl y rhanbarth yr ydych yn byw ynddi, ond gall gynnwys teledu trwy gebl, erial, dysgl loeren neu fand llydan.  Byddwn yn rhoi gwybod i chi pa un o'r rhain fydd eich dewis sylfaenol (am £40 neu am ddim). Bydd tâl ychwanegol am ddewisiadau eraill.     

Os detholwch y dewis sylfaenol, byddwch yn sicr o dderbyn nodweddion megis isdeitlau a disgrifiad sain (gwasanaeth sain sy'n darparu sylwadau ychwanegol ynghylch iaith corff, edrychiadau a symudiadau). Mae'r teclyn llaw ar gyfer y dewis hwn wedi cael ei ddylunio'n arbennig ar gyfer pobl hŷn ac anabl hefyd, fel y gallwch fynd at yr isdeitlau a'r disgrifiad sain drwy wasgu un botwm yn unig.
Os nad oes angen y nodweddion hyn arnoch na chymorth gyda gosod eich cyfarpar, mae dewisiadau eraill ar gael i chi. Ffoniwch ni os oes gennych unrhyw gwestiynau.
Sut fydda i'n cael y cymorth hwn?

· Nid oes angen i chi ofidio. Os ydych yn gymwys i dderbyn cymorth, byddwn yn anfon pecyn ynghylch gwneud cais atoch pan fydd eich rhanbarth chi yn barod i gael ei newid i ddigidol. 

· I gael cymorth gan y cynllun hwn mae'n rhaid i chi ateb ein llythyr yn y pecyn. Gallwch wneud hyn drwy'r post, drwy ffonio ein rhif Rhadffôn, drwy ffôn testun (minicom), drwy e-bost, drwy wegamera neu drwy ein gwefan. (Gweler y manylion cyswllt ar y dudalen gefn.)  

· Gellir anfon y cyfarpar i'ch cyfeiriad dewisol. Os bydd yn cael ei anfon i'ch cartref, gallwn ei osod ar eich rhan hefyd os dymunwch.
Sut gall y gwasanaeth hwn gwrdd â'm hanghenion?

· Os hoffech gael gwybodaeth mewn fformat arall, gallwn ei hanfon atoch mewn print bras (print mawr, trymach), mewn Darllen Hawdd (ffurf symlach gyda lluniau), mewn Braille, ar CD, ar DVD neu fideo gydag Iaith Arwyddion Prydain, ac ar-lein drwy ein gwefan.
· Gallwch ddweud wrthon ni beth yw'r amserau mwyaf cyfleus am apwyntiad – bore, prynhawn neu hwyr.

· Gallwch ddweud wrthon ni sut hoffech i ni gysylltu â chi yn ystod y cynllun, er enghraifft, drwy ffôn, neu drwy ffôn testun (minicom). Byddwn yn parhau i gysylltu â chi yn y ffordd honno ac eithrio un neu ddau beth y mae'n rhaid i ni eu hanfon drwy'r post.
· Gallwch hefyd ddweud wrthon ni os ydych am i ni gysylltu â rhywun arall ar eich rhan, neu os ydych am i rywun arall fod gyda chi pan fyddwn yn dod â'ch cyfarpar. Gallai’r person hwn fod yn gyfaill, perthynas, cyfathrebydd, gofalydd, neu rywun arall. Gallwch hefyd drefnu eich bod yn cael apwyntiad pan fyddan nhw yno.
· Rhowch wybod i ni hefyd os nad oes gennych rywun a all fod gyda chi pan fyddwn yn galw os ydych yn gofidio ynghylch cael gosodwr yn ymweld â chi yn eich cartref pan fyddwch ar eich pen eich hun. Byddwn yn rhoi dewisiadau i chi a allai dawelu eich meddwl.
· Mae eich diogelwch yn bwysig iawn i ni. Byddwn yn darparu nifer o ffyrdd o sicrhau eich bod yn gwybod pryd fyddwn yn galw. Gallwch ofyn i ni ddefnyddio cyfrinair pan gyrhaeddwn, a bydd ein staff yn cario cerdyn yn dangos rhif y gallwch ei ffonio i wirio pwy ydyn nhw. Byddant hefyd yn gwisgo bathodynnau adnabod a gwisgoedd wedi’u geirio’n glir.
· Gallwn ddarparu gwybodaeth mewn gwahanol ieithoedd (bydd yr ieithoedd yn dibynnu ar y rhanbarth yr ydych yn byw ynddi).

· Os tybiwch fod angen cymorth arnoch ond nid ydych yn siŵr beth yn union sydd angen, ticiwch y dewis ‘rwyf am i chi fy helpu' ar y llythyr a dderbyniwch.

